
Shri Surindratirtha Stutyashtakam

శ్రీసూరీన్ద్రతీర్థస్తుత్యష్టకమ్   

(అర్థాలఙ్కారభూయిష్ఠా  )

రూపకాలఙ్కారః-
శ్రీసూరీన్ద్రగురుః   సురాహితసరుః సూరీఢ్యశాస్త్రమ్భరుః
దుస్సూరాగ్ర్యతమోఽప  (సా)హారసుచరుః సూరాభసూరన్ధరుః  ।
సీరోత్కర్షణజాతజానిమజనిం  సంసారనిస్సారకం
సంసృత్యాశ్రితసూరసారసుగుణాన్  సంసేవకాన్వపాత్వలమ్ ॥ ౧॥

ఉత్ప్రేక్షాలఙ్కారః -
శ్రీసూరీన్ద్రగురోః   సుకీర్తిసరితః స్తోతోఽతిశేతే పరం
త్రిఃస్రోతా   ను బిభేతి సీదనమలం తస్యాశ్చసన్తోలనే ।
నిఃస్యన్దః  సుయశోధునీవహగతో వ్యాప్నోతి భుమణ్డలం
గాఙ్గౌఘో  నియతం భువం ప్రసరతీత్యాహో  పరం విస్మయమ్ ॥౨॥

అతిశయోక్త్యలఙ్కారః
గౌతమ్యో వరరాఘవేన్ద్రమునిపో  మాన్త్రీం  ఋషీణాం వశాం
గామామోచయదేవ మృత్యుముఖతో గోసన్తతేః పోషణాత్ ।
వేదాన్తోపనిషత్ప్రమేయవిసరం సంసాధయన్నిత్యశః
వేదవ్యాసపదం సమాహితవతః భక్తప్రశిష్యో  మునిః ॥ ౩॥

విరోధభాసాలఙ్కారః
స్వర్గేశస్య  సభాసుకాన్తినికరం నిర్జిత్య  విద్యాసభా
శ్రీసూరీన్ద్రగురోస్తు   భూమివిబుధైః  సమ్పాదితా శోభతే ।
స్వర్గీయైస్తు   సుధాసుపానవితతేః సంసాధ్యతే నైర్జరం 
ముక్తిర్వైతు  ఫలం విచారమథనే విద్వత్సభాసాధితే ॥ ౪॥

తుల్యయోతితాలఙ్కారః -
కల్పద్రుః  స్వకబీజవాహనవిధామాశ్రిత్య  జాన్యం ద్రువం
సమ్పాద్యాత్మపరమ్పరాం ను జనయేదిత్యేవ మాన్యా గతిః ।
శ్రీసూరీన్ద్రగురుశ్చ   కల్పతరురిత్యావ్యానమాన్యం గురుం

శ్రీసూరీన్ద్రతీర్థస్తుత్యష్టకమ్   

స్వీయం ప్రేష్ఠగురుం   ప్రపద్య  రుచిరం హ్యాప్నోచ్చసారూపతామ్ ॥ ౫॥
వ్యతిరేకాలఙ్కారః -

శ్రీసూరీన్ద్రగురుః   సురేన్ద్రవిభవశ్చాధ్యాత్మసమ్పద్భరుః
ఐన్ద్రీ  వైభవరాశిరల్పసమయా  జాధ్యాత్మభూతిః పరమ్ ।
శశ్వత్ సౌఖ్యపరా సుసాధనఫలా సుజ్ఞానయజ్ఞైర్దృఢా  
సచ్ఛ్రీరాఘవపాదసేవనఫలా సద్రాఘవేన్ద్రాశ్రయా    ॥౬॥

హేతుమాలాలఙ్కారః -
శ్రీసూరీన్ద్రగురో   కృపా జనయితా సద్రాఘవేంర్దే  రతిం
సా భద్రం  జనయేద్రతిం  వరగురోః సచ్ఛాస్త్రపారాయణే  ।
జ్ఞానాడ్యే  సతి సాధకే భగవతః సత్ప్రీతిమాప్యేత హి
ప్రీత్యా  తోషతతిం సుసాధితవతో ధన్యత్వమాశస్యతే ॥ ౭॥

విరోధాభాసాలఙ్కారః -
శ్రీసూరీన్ద్రగురుః   సురాధిపనుతః సత్కల్పవృక్షాశ్రయః
సూరీణాం రుచిరం మనోభిమతమాఢ్యం హ్యాశు చాశ్రాణయేత్  ।
సద్యాఞ్చామనుసృత్య వర్ధయతి  కామం చైవ  కల్పద్రుమః
మౌనీన్ద్రశ్చహృది  స్థితం  దిశతి సద్భిర్వై  సదా శంసితః ॥౮॥
పఞ్చముఖ్యభిధాభాజా రాఘవేన్ద్రార్యసూనునా
వాదివాజేన రచితా శ్రీసూరీన్ద్రుగురుస్తుతిః   ॥౯॥
ఇతి శ్రీసూరీన్ద్రతీర్థస్తుత్యష్టకం     సమ్పూర్ణమ్  ।
రచయితా ః వాచస్పతి।డాॅవాదిరాజాచార్య।రా. పఞ్చముఖి కులపతి,
శ్రీగురుసార్వభౌమ  సంస్కృతవిద్యాపీఠ,మన్త్రాలయ

